
பு⁴ஜங்கா³சலாக்³ரஸ்த²ஹேமாலயாந்த-
ஸ்த²லந்நீலரத்நத்ரிஶாவித்³க்³ரஹேண ।

முஹுர்பா⁴ஸயந்தம் ஸுகா²ந்தம் மஹாந்தம்
ப⁴ஜே வேங்கடேஶம் ஶ்ரயே ஶ்ரீநிவாஸம் ॥ 1॥

ஸ்பு²ரத்³ரத்நபா⁴ஸ்வத்கிரீடாபி⁴ராமம்
லலாடஸ்த²கர்பூரசூர்ணோர்த்⁴வபுண்ட்³ரம் ।

மநாங்மந்த³ஹாஸாத⁴ரோஷ்டா²ஸ்யபத்³மம்
ப⁴ஜே வேங்கடேஶம் ஶ்ரயே ஶ்ரீநிவாஸம் ॥ 2॥

க்ரு’பாபூர்ணஸௌம்யேக்ஷணாப்³ஜாவலோகை:
நதாநேகபூ⁴தௌஹரக்ஷைகதீ³க்ஷம் ।

மணிஸ்தோ²மகாந்திச்ச²டாகர்ணபூரம்
ப⁴ஜே வேங்கடேஶம் ஶ்ரயே ஶ்ரீநிவாஸம் ॥ 3॥

கராக்³ரோல்லஸச்ச²ங்க²சக்ராயுதா⁴ட்⁴யம்
ரமாவாஸரம்யாயதூர: ப்ரதே³ஶம் ।

லஸத்பீதவாஸ: ப்ரபா⁴ரஞ்ஜிதாங்க³ம்
ப⁴ஜே வேங்கடேஶம் ஶ்ரயே ஶ்ரீநிவாஸம் ॥ 4॥

அநர்க⁴ஸ்பு²ரத்³ரத்நபூ⁴ஷாவிஶேஷை:

அநேகைஸ்ஸதா³லங்க்ரு’தம் மங்க³ளாங்க³ம் ।
ஸுக³ந்தி⁴ப்ரஸூநாவலி ஸ்ரக்ஸுரம்யம்

ப⁴ஜே வேங்கடேஶம் ஶ்ரயே ஶ்ரீநிவாஸம் ॥ 5॥
பதா³ப்³ஜம் ஶ்ரயத்⁴வம் மமேத்யாத³ரேண

ப்³ருவாணம் ஸ்வப⁴க்தாந் கரந்யாஸப⁴ங்க்³யா ।
ஜக³ஜ்ஜந்மரக்ஷா க்ஷயாதி³ஸ்வலீலம்

ப⁴ஜே வேங்கடேஶம் ஶ்ரயே ஶ்ரீநிவாஸம் ॥ 6॥

ப⁴வாப்³தி⁴ர்ப⁴வேத்³யாநுத³த்³யம் ஶ்ரிதாநாம்
நிதிவ்யாஹரந்தம் கரேணாபரேணா ।

த்⁴ரு’தார்சாவதாரம் பரம்ப்³ரஹ்மநித்யம்
ப⁴ஜே வேங்கடேஶம் ஶ்ரயே ஶ்ரீநிவாஸம் ॥ 7॥

பதா³ப்³ஜாஶ்ரிதாநேகதே³வாதி⁴பாநாம்
கிரீடஸ்த²ரத்நப்ரபா⁴பா⁴ஸிதாங்க்⁴ரிம் ।

த்ரிலோகைகநாத²ம் த்ரயீமௌலிவேத்³யம்
ப⁴ஜே வேங்கடேஶம் ஶ்ரயே ஶ்ரீநிவாஸம் ॥ 8॥

த⁴நம் ப⁴க்தலோகைரநேகைர்க்³ரு’ஹீத்வா
ததீ³யாம் ஸமஸ்தாம் விபத்திம் நிவார்ய ।

அபீ⁴ஷ்டாநி த³த்வா ஸர்வாநவந்தம்
ப⁴ஜே வேங்கடேஶம் ஶ்ரயே ஶ்ரீநிவாஸம் ॥ 9॥

நம:ஶ்ரீநிவாஸாய ஸர்வாந்தராத்மம்
நமஸ்தேऽஸ்து பத்³மாவதீவல்லபா⁴ய ।

நமோ வேங்கடாத்³ரிஸ்பு²ரத்காலமேக⁴
ப்ரபந்நார்தப³ந்தோ⁴ நமஸ்தேऽஸ்து நித்யம் ॥ 10॥

இதி ஶ்ரீஜக்³கு³ரு ஸிங்க³ரய்யங்க³ரவிரசிதம்
ஶ்ரீலக்ஷ்மீவேங்கடேஶ்வரபு⁴ஜங்க³ஸ்தோத்ரம் ஸம்பூர்ணம் ।

